
AANAR KÅÅʹDD OUDDPEÂMMPAAIʹǨID IʹLMMTET OOCCÂMNALLA 

TUÅIMMEEǤǤAS 1.8.2019-31.7.2020 
 

OOCCÂMÄIʹǦǦ: 25.3.-9.4.2019 

 
Ouddpeâmmkääzzkõõzz lie puõʹttinallšem: 

 

ÂʹVVEL PEIʹVVPÕRTT 

Kullerot, tiuddpeiʹvvhåidd n. 1-3-âkksaid  

Kanervat, tiuddpeiʹvvhåidd n. 3-4-âkksaid 

Esikot, tiuddpeiʹvvhåidd n. 4-5-âkksaid  

Tâʹvvsääʹmjoukk Násti, tiuddpeiʹvvhåidd  

 

VUÂRRHÅIDDPÄÄIʹǨ  

Karpalot, tiuddpeiʹvvhåidd/vuârrhåidd (jeäʹǩǩes-, inn- da neäʹttel-lopphåidd) n. 1-3-âkksaid  

Suopursut, tiuddpeiʹvvhåidd/vuârrhåidd (jeäʹǩǩes-, inn- da neäʹttel-lopphåidd) pâʹjjel 4-âkksaid da 

vuõss-škooulniiʹǩǩid (tueʹles/jeäʹǩǩespeiʹvvhåidd da vuârrhåidd)  

 

AANAR PEIʹVVPÕRTT 

Tammukat, tiuddpeiʹvvhåidd, jeäʹǩǩes- da neäʹttel-lopphåidd 

Tâʹvvsääʹmjoukk Urbi, tiuddpeiʹvvhåidd 

 

SUÂLČIÕʹLJ PEIʹVVPÕRTT   

Tiuddpeiʹvvhåidd/vuârrhåidd (jeäʹǩǩes-, inn- da neäʹttel-lopphåidd) 

Vuõssmättʼtõs 6-âkksaid 

 

PIÂRPEIʹVVHÅIDD 

Piârpeiʹvvhoiʹddjeei dååma šõddi tiuddpeiʹvvhåidd (Âʹvvel, Törmänen, Keväjäuʹrr) 
 

NJAUDDÂM JOUKKPIÂRPEIʹVVHÅIDD  

Tiuddpeiʹvvhåidd  
 

NUÕRTTSÄÄʹM ǨIÕLLPIEʹZZ 

Ǩiõll-laauǥtuåimmjummuš, Âʹvvel 

Ǩiõll-laauǥtuåimmjummuš, Čeʹvetjäuʹrr 

 

AANARSÄÄʹM ǨIÕLLPIEʹZZ (vuäʹsttemkääzzkõs) 

Ǩiõll-laauǥtuåimmjummuš 1-5 âkksaid. Ooccâmnalla vueiʹtlvanji luâvsmeei pääiʹǩ. 

Aanarsääʹm ǩiõllpieʹss 1, Piervâl, Aanar  

Aanarsääʹm ǩiõllpieʹss 2, Kuáti, Âʹvvel 

Aanarsääʹm ǩiõllpieʹss 3, Piäju, Aanar 

 

SÂÂʹJJMUTTÂZ ČÂHČČA 2019 ÂʹVVEL VUUʹD VUÂRRHOIDDU 

 

Vuârrhååid šõddmõõžž diõtt vuârrhåiddkääzzkõõzz serddje Âʹvvel vueʹllškoouʹle ođđ sõõʹjid čâhčča 

2019. Âʹvvel peiʹvvpõõrt peiʹvvjoouk tuåimmje n. čiâss  7.15-17.00 kõskksaž äiʹǧǧen. Vuârrhååid 

riâššât Karpalot/Suopursut-jooukin, koin tuåimmje 1-3 â. päärnai joukk da pâʹjjel 4 â. päärnai/vuõss-

škooulniiʹǩǩi joukk. Suopursuin riâššât še 1-2 kl. škooulniiʹǩǩi vuârrhååid. Vuârrhååid riâššât taarb 

mieʹldd pirr suutk päärnai håiddtaarb mieʹldd.  

Ouddpeâmmooccmõõžžid âlgg tuåimted ouddpeâmmkonttra (add. Aanar kåʹddveʹrǧǧpõrtt) leʹbe vuõlt-

teed addrõõzzin: Aanar kåʹdd, ouddpeâmm, Piiskuntie 2, 99800 Âʹvvel (Inarin kunta, varhaiskasvatus, 

Piiskuntie 2, 99800 Ivalo). Lomaakk lie vuäǯǯamnalla ouddpeâmmkonttrest, kåʹddveʹrǧǧpõõrtâst, 

väʹlddǩeʹrjjpõõrtâst da Aanar kååʹdd www-seeidain.  

 

Ouddpeâmmlääʹǩǩ õõlǥat riâššâd kååddlaž ouddpeâmm vuâlla škooulâkksaid päärnaid, jõs 

ouddpeâmmpääiʹǩ lij occum 4 mp ouddâl håiddtaarb älggmõõžž. Jõs ouddpeâmm tarbb šâdd 

reâuggõõvvmest, mättʼtõõttmest leʹbe škooultummšest ij-ǥa taarb ääiʹjpoodd leäkku vuäittam 

ouddtuʹmmjed, âlgg pääiʹǩ ooccâd nuʹtt sõrgg ko vueiʹtlvaž, kuuitâǥ mââimõõzzâst kueʹhtt neäʹttel 

ouddâl ko päärnaž taarbaš ouddpeâmmpääiʹǩ. Juʹn hååidast åårrai vuâlla škooulâkksai päärnai 

vueʹzzest ij ouddpeâmmpääiʹǩ taarbâž ooccâd oʹđđest, jõs håiddpäiʹǩǩ lij miõttum meäʹrteʹmes 

ääiǥas ij-ǥa hååid tarbb muttu.  
 

Škooulniiʹǩǩi kääzzkõõzz (peiʹvv/vuârrhåidd)  

Eeʹjj 2019 Aanar kååʹddest riâššât tuʹmmjemvuâllsaž škooulniiʹǩǩi hååid, jõs ouddpeâmmpaaiʹǩin lij 

sââʹj: 

Vuârrhååid (jeäʹǩǩes-, inn- leʹbe neäʹttel-lopphåidd) taarbšeei 1-2 klaass škooulniiʹǩǩid 

Peiʹvvhååid 1 klaass škooulniiʹǩǩid luâm poodd 

Peiʹvvhååid jiiʹjjesnallšem hååid leʹbe tuärjjõõzz taarbšeei 1-2 klaass škooulniiʹǩǩid 

Sääʹmǩiõllsaž jeäʹǩǩespeiʹvvtuåimmjummuž 1-2 klaass škooulniiʹǩǩid 

 

Päärnai dommhåiddtuärjjõõzz kåʹddlââʹss da privatt hååid tuärjjõõzz kåʹddlââʹss 

Aanar kåʹdd mähss eeʹjj 2019 dommhåiddtuärjjõõzz kåʹddlââʹzz di privatt hååid kåʹddlââʹzz kååʹdd 

mieʹrreem määinin. Lââʹssteâđ ouddpeâmm www-seeidain di ouddpeâmmkonttrest. 

 

Lââʹssteâđ: 

Ouddpeâmmjååʹđteei teʹl. 040 7441259 

Piârpeiʹvvhåiddohjjeei teʹl. 040 7441210 

Neʹttpååʹšt: risttnõmm.sokknõmm@inari.fi  

www.inarinkunta.fi/palvelut/sivistyspalvelut/varhaiskasvatus 

 

PRIVATT OUDDPEÂMM PUUʹTʼTEEI IʹLMMTEMÕÕLǤTÕS  

 

Iʹlmmtemõõlǥtõs vuâđđââvv privatt ouddpeâmm vueʹzzest ouddpeâmmläkka (540/2018). Privatt 

kääzzkõspuuʹtʼteei, kåått koʹrvvõõzz vuâstta haʹrjjat ouddpeâmmtuåimmjummuž peiʹvvpõõrtâst leʹbe 

piârpeiʹvvhååidast, âlgg tuejjeed ǩeerjlaž iʹlmmtõõzz tuåimmjummšest ouddâl tõn alttummuž leʹbe 

miârkteei muʹttem ouddpeâmmast vaʹstteei 50 §:st jurddum kååʹdd tuåimmorgaaʹne tõn kååʹddest, koʹst 

kääzzkõõzzid puuʹtʼtet. Tän lääʹjjest jurddum ouddpeâmmkääzzkõõzzi vuåppmõš kooll ääʹššvuäʹmsteei 

vuʹvddvaaldâšmkonttra di tõn kådda, koʹst kääzzkõõzzid uuʹdet. Kååʹddest vuåppamveʹrǧǧneʹǩǩen 

tuåimmai čuõvtemtuåimâst vaʹstteei tuåimmorgaan leʹbe tõn mieʹrreem veeʹrjtuõʹllʼjeei. Lââʹssteâđ Aa-

nar kååʹdd ouddpeâmmkonttrest. 

 

 

Pââibeäʹlnn åårrai iʹlmmtõõzz sääʹmǩiõllsaž jåårǥlõõzz lie čõõđtum Aanar kååʹdd õlmmsaž kuultõõzzi 

iʹlmmtemtaaulâst da kååʹdd www-seeidain. 

